
Il. TESE DE ESTRATEXIA POLITICA

1. A refundacion do BNG

O BNG, con mais de tres décadas de existencia, representa a continuidade do
proxecto nacionalista que agromaba coa fundacion das Irmandades da Fala en 1916.
Ao longo destes anos o nacionalismo contribuiu de maneira notabel & dindmica
politica e social da Galiza, constituindo un polo de referencia e traballando sempre na
defensa dos sectores populares, das capas sociais mais agredidas polas politicas
centralistas e neoliberais. O BNG modelou alternativas politicas e iniciativas sociais e
institucionais que partindo da defensa do dereito de autodeterminacién, apostan pola
xustiza social, a igualdade, o feminismo, a solidariedade, o ecoloxismo, a
normalizacion linguistica e o dereito a vivir na nosa terra. ldeas de progreso e
democracia real.

Porén, ainda que a situacion politica, social e electoral mudou de xeito significativo
apos a crise iniciada en 2008, o BNG non foi quen de reverter o debilitacion do
proxecto nacionalista a nivel social e electoral que se vifia dando desde anos antes.
Esta delicada e preocupante situacion, asi como os cambios sociais e politicos que se
estan producindo, requiren abrir unha nova etapa no BNG coa refundacién e
ampliacion do proxecto, nun didlogo que vai mais alad do propio BNG. Compre iniciar
un proceso que nos permita preservar e fortalecer o proxecto nacionalista e facelo
avanzar. Nesta asemblea nacional iniciamos cambios de estratexia e novas propostas
de actuacion. Mais para afondar nos cambios e debates é preciso tempo que permita
consolidar o proceso e incorporar novas persoas e pluralidade. Co obxecto de
profundar nesta direccion, lanzamos o proceso de refundaciéon do BNG.

Consideramos que no momento actual, como base deste amplo proceso de debate e
decision, debemos partir da constataciéon de tres necesidades: a reformulacion
completa das nosas formas de traballo, a adaptacién organizativa das estruturas
necesarias para levar a cabo tal tarefa, e a necesidade de manter o proxecto politico
gue encarna o BNG: unha ferramenta da autoorganizacion do pobo galego en todos
0s campos da politica para a consecucion da plena soberania nacional nun modelo de
sociedade ao servizo das suas clases populares. Todo isto, tendo en conta a situacion
internacional dentro e fora do Estado espafiol, a composicién da sociedade galega
hoxe, o contexto politico e existencia ou non de mais persoas e sectores organizados
que partillen connosco os mesmos obxectivos politicos.

Que é?

Unha iniciativa politica aberta, de debate democratico, amplo e profundo, e que coa
participacion directa das bases do nacionalismo se formula como ferramenta
participativa para a reformulacién e apertura dunha nova etapa do noso proxecto
politico.

Que busca?

Este proceso tera os seguintes obxectivos:

- recoller a opiniéon sobre o momento politico, a situacién do nacionalismo e a
estratexia a seguir polo BNG da nosa contorna e base social e electoral, e
igualmente daqueles segmentos de poboacidn que nos apoiaron noutros
momentos e non o fixeron nos ultimos procesos electorais

- obter elementos de analise sobre a percepcion social existente sobre o BNG e
sobre o nacionalismo, tanto en relacibn ao proxecto politico como a
identificacién do noso papel no actual contexto social, econdmico e politico e a
nosa posicion en relacién aos demais actores politicos

- definir colectivamente as lifias mestras que permitiran abrir unha nova etapa
no proxecto politico do nacionalismo. Falaremos de todo, tanto da definicién da
lifa politica e dos elementos discursivos, como da forma de organizacion e das
lifas de reactivacién da participacion e dos novos modelos de implicacion e
comunicacion.

Sobre que principios asenta?
O proceso de refundacién ten como principios politicos que:

1. A Galiza, como nacién, ten dereito & autodeterminacién e ao exercicio da
soberania nacional.

2. O nacionalismo é a resposta do pobo fronte unha situaciéon de dependencia
econdmica, opresion cultural e politica da Galiza que imposibilita a
transformacion e benestar da sociedade. Defende un programa para a gran
maioria da sociedade galega.

3. Defensa da democracia e dos intereses populares.

4. Necesidade de autoorganizacion politica e social e non dependencia nas
relacions de Galiza.

5. Solidariedade, antiimperialismo, paz e desarme no concerto internacional.

6. Un modelo social que promova un desenvolvemento socioeconémico proprio,
sustentabel, contrario a dependencia, antipatriarcal e a prol do benestar de
todo o pobo. Baseado na xustiza social, na democracia, na defensa da lingua e
cultura nacionais e na igualdade, fronte a calquera tipo de discriminacion.

7. Unha organizaciéon transparente, plural, democratica e asemblearia, que quere
ser un gran movemento social que, con vocacion hexemaonica, transforme as
enormes potencialidades do pobo galego en capacidades de existir por si
mesmo.

Como se desenvolvera?

Corresponderalle ao novo Consello Nacional do BNG a convocatoria e o lanzamento
publico deste proceso, cun prazo maximo de dous meses.
Desenvolverase a través de diferentes procedementos presenciais e virtuais:
asembleas abertas, mesas redondas, xuntanzas con colectivos e persoas, grupos de
discusion e debate, espazo web...
Temporalmente atendera de forma sucesiva tres bloques de contidos:

- Radiografia social, politica e econdmica da Galiza actual

- Estratexia politica do nacionalismo

- Participacién politica e modelo organizativo

Ao remate do periodo de debate de cada bloque procederase a sua aprobacion con
caracter nacional.

Este proceso rematara no prazo maximo dun ano, coa realizacion dunha Asemblea
Nacional especifica. Planificarase o proceso para que sexa un revulsivo no traballo
politico de preparacion do Dia da Patria Galega, asi como que parte das actuacions
gue nos permitan abordar con garantias as elecciéns ao Parlamento de Galiza de
2016 ou unhas posibeis novas elecciéns ao Parlamento do estado.

Quen participara dela?
Este proceso tera como destinatarias todas as persoas que se sintan nacionalistas,

soberanistas, independentistas, galeguistas ou compartan, como galegas, a
necesidade de a Galiza ter un instrumento politico netamente soberano, sen

dependencias de forzas politicas estatais e que actue na defensa dos dereitos
politicos da nosa nacion.



